
Fason pou Pwoteje Lide Ou 
 
Gid sa a la pou ede pwopriyetè ti biznis yo pran desizyon ki baze sou enfòmasyon 
konsènan mak komèsyal yo, mak sèvis yo, dwadotè yo ak brevè yo. 
 
Mak Komèsyal ak Mak Sèvis 
Yo itilize yon mak komèsyal (ki rele non komèsyal tou) pou fè diferans ant pwodui 
fizik yo alòske yon mak sèvis idantifye yon sèvis tankou yon sèvis finansye, 
piblisite, elatriye. 
 
Yo kapab detèmine dwa pou mak komèsyal oswa dwa pou mak sèvis lè yo: 

 Senpleman kòmanse itilize mak la, men dwa yo limite nan eta a;  
 Aplike pou yon anrejistreman federal pou itilize li tout kote nan peyi a. 

 
Yo itilize deziyasyon “TM” pou mak komèsyal ak “SM" pou mak sèvis avèk non an lè 
mak la pa anrejistre nan nivo federal. ® oswa “Reg. U.S. Pat. & Tm.Off.” vle di mak 
la anrejistre nan nivo federal. 
 
Kote yo ka pa itilize yon mak nan komès ant eta yo oswa nan komès avèk peyi 
etranje, yon moun ta dwe konsidere yon mak ki anrejistre nan eta a, paske li rapid 
epi li pa koute chè pou anrejistre li. Anrejistreman federal bay dwa priyoritè tout 
kote nan peyi a epi li ofri pwoteksyon federal kont kontrefason.  Nan komès 
entènasyonal, yo dwe anrejistre mak la sou yon baz chak peyi. Pou anrejistre yon 
mak komèsyal oswa yon mak sèvis nan Eta New York, kontakte: 
 
NY State Dept. of State-Division of Corporation and State Records, Albany 
(518) 474-4770. 
 
 
Pou anrejistre yon mak nan nivo federal, tanpri kontakte: 
U.S. Patent & Trademark Office/U.S. Department of Commerce 
Washington, D. C. 20231 (800) 786-9199 
Sitwèb: http://www.uspto.gov/ 

Dwadotè 
Yon dwadotè ki gen yon senbòl ©, pwoteje travay literè, atistik ak mizikal tankou 
eskilpti, sinema, pwogram òdinatè, elatriye. Se gouvènman federal la ki bay 
anrejistreman an, epi li pa koute chè. Menmsi li pa nesesè pou anrejistre pou itilize 
senbòl la, anrejistreman an nesesè pou ale nan lajistis pou vyolasyon dwadotè a. 
 
Pou anrejistre yon mak nan nivo federal, tanpri kontakte: U.S. Copyright Office 
Library of Congress 
Washington, D. C. 20559 
Pou jwenn enfòmasyon: (202) 707-3000 
Pou fòm yo: (202) 707-9100 
Sitwèb: http://www.copyright.gov/ 
 
Brevè 
Yon brevè se yon sibvansyon gouvènman an bay pou envantè ki pwoteje li 
envansyon li reklame a nan Etazini pou apeprè ven (20) ane apati dat aplikasyon 
an. Si ou posede yon brevè sa ba ou dwa legal pou anpeche yon moun fè, itilize, 
vann oswa ofri envansyon ou pou vann san pèmisyon ou. Men, pou pwouve yon 
moun vyole dwa brevè ou sa egzije pou fè yon pwosè legal ki ka pran twazan oswa 
plis ane pou yo tande li nan tribinal, epitou sa kapab koute ou anpil milyon dola 
selon konpleksite a. Malerezman, se sèlman apèn plis pase 60% moun ki gen brevè 
yo ki genyen nan pwosè yo. 
 
Gen twa (3) kalite brevè: 

 Yon brevè modèl pwoteje aparans oswa konsepsyon grafik envansyon ou.  
Li fasil ase pou enskri, epi se brevè ki koute mwen chè a pou anrejistre. Dire 
brevè modèl la se 14 zan, epi frè antretyen pa obligatwa pou peye pou kenbe 
li anvigè. Dezavantaj li sèke yon moun kapab fè chanjman nan modèl la pou 
kontoune brevè ou. Poutèt sa, pwoteksyon an pi limite pase yon brevè itilite.  

 Anjeneral, yon brevè itilite pwoteje yon aparèy. Brevè sa a pi konplike pase 
yon brevè modèl paske li egzije ou pou eksplike epi fè konnen fason 
envansyon ou itilize. Li pi chè tou pou anrejistre. Dire li se 20 tan apati dat 
ou soumèt aplikasyon ou, epi pou kenbe li anvigè sa egzije pou fè peman frè 
antretyen apeprè chak kat (4) ane k ap kòmanse apati $300 dola jiska $3000 
dola (selon dimansyon konpayi ou ak dire emisyon an). 

 Yon brevè plant pwoteje envansyon oswa dekouvèt yon varyete plant ki 
nouvo oswa diferan. Dire brevè a se pou 20 tan; frè antretyen an se menm 
frè pou peye avèk brevè itilite a. 

Pou ekonomize tan ak lajan, ou ka konsidere yon rechèch brevè pou wè ki lide ki 
sanble avèk lide pa ou ki resevwa lisans brevè deja. Answit, ou kapab deside si ou 
vle kontinye pwoteje lide ou avèk yon brevè. U.S. Patent and Trademark Office 
(Biwo Brevè ak Mak Komèsyal Etazini) gen yon liv enfòmasyon gratis ki rele “Basic 
Facts About Patents” (Enfòmasyon Enpòtan sou Brevè), ki disponib depi ou rele 
nimewo (800) 786-9199. Li enteresan pou remake mwens pase 10% lide pwoteje 
avèk yon brevè janm rive sou mache a. 
 
Fason pou Fè Diferans ant brevè modèl ak dwadotè 
Toulède pwoteje patikilarite estetik atik yo. Anjeneral, yo itilize yon dwadotè pou 
atik ki pa itilite epi ki egziste pou aparans yo pa pou itilite yo. Kèk nan egzanp yo se 
penti, eskilpti, chante, ak liv. Yo itilize brevè modèl yo pou pwoteje patikilarite 
grafik woman yon objè itilite. 
 
Si ou soumèt yon aplikasyon pou brevè nan U.S. Patent Office (Biwo Patant Etazini) 
sa ba ou dwa pou reklame kondisyon "brevè annatant" sou pwodui ou. Men, 
anjeneral yo kapab kopye pwodui ou legalman jouk nan dat ou resevwa yon brevè. 
Apre dat sa a nenpòt pwodui ki tonbe nan reklamasyon brevè konsidere kòm yon 
pwodui ki vyole brevè a. Nan sèten sikonstans, ou ka resevwa domaj-enterè sou 
reklamasyon nan yon piblikasyon enprime yon aplikasyon pou brevè. 
 
Fason pou jwenn bon avoka brevè. 
Chèche jwenn referans nan lòt biznis yo ak nan asosyasyon bawo avoka lokal oswa 
nan eta a. Ou ka ale nan sitwèb U.S. Patent and Trademark Office (Biwo Brevè ak 
Mak Komèsyal Etazini) tou pou jwenn lis Avoka ak Ajan ki Anrejistre pou Pratike 
devan PTO. Answit, poze kesyon ki anba la yo: 
 

 Depi konbyen w ap pratike? (Chèche sa k ap pratike depi plis pase twazan)  
 Ki kèk kliyan ou genyen? 
 Èske ou gen espètiz teknik nan domèn jeneral envansyon mwen? 
 Konbyen aplikasyon ou te prepare nan 3 dènye ane yo? (Chèche sa ki te 

ranpli plis pase 30 aplikasyon oswa apeprè yon douzèn chak ane) 
 Ki entèval pri ou pou 10 dènye aplikasyon ou te ranpli yo? 

 
 
 
 
 
 


